
Resoluzión lumero 50 
Asunto:  escritura de bocables empezipiatos por as silabas atonas in-/en-, im-/em- 
 

Testo d’a resoluzión 
 
1. En cheneral se recomienda primar en o idioma común de caráuter formal a 
escritura con in-, im-, cuan se trate de cultismos. exemplos: imposible, 
imprebisto. 
 
2. En as parabras patrimonials y en os semicultismos que tiengan e-, ye 
recomendable mantener ixa e-, tanto en ixas parabras como en as suyas 
deribatas. Exemplos: endino, endinar. 
 

Chustificazión 
 
A mayoría de as parolas que empezipian por a silaba tonica in-/en-, im-/em- 
son cultismos en os que in- ye un prefixo (que prene a forma escrita im- debán 
de consonán bilabial b, p). Por tanto, cal prebar de mantener ixa forma escrita 
con i- inizial siempre que se tarte de cultismos. Agora bien, tamién parixe 
razonable escribir con e- inizial as parabras patrimonials que la tiengan 
d’alcuerdo con una eboluzión popular decumentata. Ye o caso, por exemplo, 
de endino, endinar, empezipio, empezipiar, empenta, empentar, endize, 
endicar, ezetra. 

